
				Cette page a été validée par deux contributeurs. 

De ſi et non, iay la teſte ſi pleine 

Que ſi le pis des deux pouoye ſcauoir

Ie le tiendroys a grace ſouueraine, 

Mais le ſuſpens ſurmonte mon pouuoir.

COmment comment ?

Souſtenez vous eſtre plus grant torment 

Doubter louy, ou non, de voſtre amant ? 

Diſt la ſeconde,

Que de ſcauoir par eſpreuue et par ſonde 

Que changement au plus parfond abonde 

De ſon faulx cueur.

Eſtimez vous ſouppecon, doubte, et peur 

Comme vng ſcauoir certain ſans nul erreur ?

Ceſt cas eſtrange.

Mais moy qui ſcay de mon amy le change

Que ie tenoye auſſi parfaict qu’un ange

Que puis ie faire ?

Il le ma dit ſans point ſe contrefaire

